
Ed. 300. Frumvarp til laga [110. mál]
um heimild fyrir ríkisstjórnina til að selja nokkrar jarðir opinberri eigu.

Flm.: Bernharð Stefánsson.

1. gr.
Ríkisstjórninni er heimilt að selja eftirtaldar jarðir fyrir verð, sem ákveðið el'

með mati dómkvaddra manna:
1. Þjóðjörðina Bakka í Svarfaðardal í Eyjafjarðarsýslu ábúandanum Þór Vil-

hjálmssyni.
2. Kirkjujörðina Stærra-Ár skóg í Árskógshreppi í Eyjafjarðarsýslu ábúandanum

Jens Kristjánssyni.
3. Þjóðjörðina Syðri-Bakka í Arnarnesshreppi í Eyjafjarðarsýslu ábúandanum

Friðrik Júníussyní.
4. Eyðijörðina Fagranes Öxnadal í Eyjafjarðarsýslu Rút Þorsteinssyni bónda í

Engimýri.
2. gr.

Lög þessi öðlast þegar gildi.

Greinargerð.

Með frv. þessu er lagt til að gefa heimild til að selja einstökum mönnum fjórar
jarðir, sem nú eru í opinberri eigu. Um tvær þessara jarða, Bakka í Svarfaðardal og
Fagranes í Öxnadal, virðist nægja að vísa til eftirfarandi fylgiskjala.

Um 2. tölul. 1. gr., jörðina Stærra-Ár skóg, er það að segja, að bæjarhús þar eru
orðin svo úr sér gengin, að nauðsynlegt er að endurbyggja þau. Sama er að segja
um flest peningshús, en nægilegt fé fæst ek k i frá því opinbera til endurbyggingar-
innar, enda tæpast fyrir hendi. Hikar ábúandi, sem von er, við að leggja í stór-
felldan byggingarkostnað á annarra eign, þar sem telja má tryggingu fyrir fullri
endurgreiðslu vafasama samkv. gildandi lögum, t. d. við brottför eða dauða.

Lítur flutningsmaður frv. svo á, að þar eð ekki hafa verið gerðar fullnægjandi
ráðstafanir til, að hið opinbera geti innt skyldur sínar sem lands drottinn af hendi
að því er endurbyggingar snertir, og ekki eru sérlegar líkur til, að úr því verði bætt
bráðlega, þá sé réttara að selja þær jarðir í opinberri eigu, þar sem þörf er bráðrar
endurbyggingar, heldur en að láta þær drabba niður.

Á Syðri-Bakka (3. tölul.) hefur ábúandinn byggt íbúðarhús og fleiri byggingar.
Á hann því sjálfur meiri hluta þess verðmætis, sem á jörðinni er. Virðast því rök
hreppstjórans í Svarfaðardalshreppi viðvíkjandi Bakka í Svarfaðardal einnig eiga
við um þessa jörð, og vísast til þeirra.

Engin þessara jarða er í erfðaábúð, og þarf því sérstaka heimild til sölu þeirra.

Fylglskjal I.

Þór Vilhjálmsson, ábúandi þjóðjarðarinnar Bakki í Svarfaðardal, hefur tjáð mér,
að hann hafi í hyggju að fá ábýlisjörð sína Bakka keypta af ríkinu. Jafnframt ósk.
aði ábúandi eftir umsögn minni um málaleitan sína.



Sem umboðsmaður téðrar jarðar tel ég mér skylt að gera grein fyrir afstöðu
minni í þessu efni.

Eftir því sem ég get komið auga á, tel ég allt mæla með, að ríkið verði við til-
mælum ábúanda um, að hann fái jörðina keypta, og vil ég leyfa mér að renna rök-
um undir þetta álit mitt

Í fyrsta lagi hefur sá háttur verið á hafður, að þjóðjarðir hafa verið seldar undan-
tekningarlítið, ef þær hafa ekki verið þannig settar, að líklegt mætti teljast. að þorp
mynduðust í landi jarðarinnar, eða þær væru það stórar, að ætla mætti að um skipt-
ingu í fleiri jarðir gæti verið að ræða. Hvorugt þetta atriði kemur hér til greina.
Bakki var á sínum tíma. stórjörð, en jörðin Bakkagerði. sem nú er sjálfstætt býli,
var skipt úr jörðinni, og var það 1'3 hluti Bakka; hefur jörðin því nú ekki meira land
en henni telst nauðsynlegt.

Í öðru lagi hefur ábúandi Balika á hinum síðari árum byggt mikið af húsum it
jörðinni, án alls stuðnings frá ríkinu, og er hann því eigandi meiri hluta af periings-
húsum, sem á jörðinni eru. Hitt er þó öllu veigameira atriði, fyrir ríkissjóð, að íbúð-
arhús jarðarinnar er orðið gamalt. Byggt á þeim tíma, er lítil kunnátta var um bygg-
ingu og fyrirkomulag íbúðarhúsa í sveit, og hefur það komið fram glögglega, að
íbúðarhúsið á Bakka hefur ekki farið varhluta af þessari vankunnáttu.

Auk þessa skemmdist húsið i jarðskjálftanum 1934 stórkostlega, og þó ríkið legði
fram á þeim tíma nokkurt fé til aðgerða skemmdum þeim, er um ræðir, var húsið
að ýmsu verr farið en áður, þó að reynt væri að bæta úr eftir því, sem kostur var á.
Nú er húsið það illa komið, að ekki getur verið nema örstutt þar til það verður að
endurbyggjast, og mun það verða allkostnaðarsamt. Tel ég, að ríkið mundi ekki geta
skotið sér undan þeirri kvöð að kosta bygginguna að mestu leyti, ef það þá verður
eigandi jarðarinnar.

Í þriðja lagi er það um Bakka að segja, að allar þær umbætur, sem á jörðinni
hafa verið gerðar, og þær eru miklar, eru framkvæmdar af tveim síðustu ábúendum,
þeim Vilhjálmi Árnasyni og Þór syni hans, sem nú er ábúandi jarðarinnar.

Þegar þessa er gætt og einnig hins, að hefði ábúandi haft jörðina leigða sam-
kvæmt lögum um ættaróðul og erfðaábúð, hafði hann getað krafizt þess að fá jörð-
ina keypta. Þá fæ ég ekki séð, að annað sé réttlæti en að heimila ábúanda kaup á
jörðinni, þó hann að lögum ekki hafi kröfurétt til kaupanna.

Virðingarfyllst.

Tjörn, 20. jan. 1950.

Þór. Kr. Eldjárn
(hreppstjóri) .

Fylgiskjal II.
Efstalandskoti Öxnadalshreppi, 20. des. 1949.

Mér undirrituðum hafa borizt hjálögð bréf til umsagnar:
1. Beiðni Rúts Þorsteinssonar, Engimýri, um kaup á Kirkjujörðinni Fagranesi.
2. Afsal kaupréttar fyrir Öxnadalshrepp til handa Rúti Þorsteinssyni, undirritað af

meiri hluta hreppsnefndar.
Með bréfi dóms- og kirkjumálaráðuneytisins, dags. 3. marz 1949, var óskað um-

sagnar minnar um sölu nefndrar jarðar. Í svari mínu gaf ég þær upplýsingar, er
óskað var og ég gat veitt viðkomandi ábúð Rúts á Fagranesi. líkum fyrir fram-
tíðarábúð þar, með búsetu, ásamt áliti um sölu á jörðinni, og vísast til þess um þau
atriði.

Enn fremur vil ég taka fram, að vegna niðurskurðar sauðfjár á síðasta hausti
og væntanlegra f'járskipta, ráðstafaði ég kúgildum jarðarinnar til slátrunar hjá Kaup-
félagi Eyfirðinga, og mun ég gera grein fyrir því, þegar full reikningslok eru fyrir
hendi.

Vegna bruna á bæjarhúsum jarðarinnar síðastI. sumar, er því aðeins um land
jarðarinnar að ræða og mjög lítil og léleg peningshús.

Hreppstjórinn í Öxnadalshreppi,

Brynjólfur Sveinsson.


